Partneriaeth Adfywio Economaidd 
Ceredigion 
Economic Regeneration Partnership
Ystafell Aeron, Penmorfa
28 Medi  2007 
Yn bresennol: Roy Evans (Cadeirydd), Rod Pritchard, Jacqui Weatherburn, Eluned Lewis, Louise Amery, Dewi Williams, Ian Roffe, Allan Lewis, Bob Jacques.

Corff Arweiniol: Mike Shaw, Gareth Rowlands, Alison Kinsey.
Ymgynghorwyr: Ann Rybij, Bernadine Rees, Sue Byrne.
Datganiadau o ddiddordeb
Eitem 5: Datganodd Rod Pritchard a Bob Jacques ddiddordeb ac fe adawsant yr ystafell yn ystod y drafodaeth ar yr eitem ac ni wnaethant gymryd unrhyw ran yn y drafodaeth ar y mater hwnnw. 

1. Ymddiheuriadau: Peter James, Sian Johnston, Lisa Tomos, Llinos Quelch, Linda Weaver, Sarah Dykes, Andrew Maxted, Ruth Bacigalupo, Philip Pickersgill, Dwynwen Lloyd Evans, Lowri Edwards, Gareth Lloyd, Hazel Lloyd, Ruth Davies.

2. Cofnodion y Cyfarfod a gynhaliwyd ar 14 Medi 2007
Cytunodd y Bartneriaeth fod y rhain yn gywir.
Materion yn codi:
Eitem 10. Nododd y Corff Arweiniol eu bod wedi derbyn e-bost gan Sue Pester a oedd wedi mynychu cyfarfod arian Cydgyfeirio a drefnwyd er mwyn trafod datblygu grŵp De Orllewin Cymru er mwyn ymgymryd â dull gweithredu strategol ac er mwyn osgoi cynigion cystadleuol o’r rhanbarth hwn. Byddai’r rhanbarth yn cynnwys Castell-nedd / Port Talbot, Abertawe, Sir Benfro, Sir Gâr ac o bosibl Ceredigion. Trefnwyd y cyfarfod gan swyddogion Cyngor Sir Castell-nedd / Port Talbot. Y rhai a oedd yn bresennol yn bennaf oedd Penaethiaid/Dirprwy Benaethiaid Addysg Bellach, Uwch Swyddogion Cynghorau Sir, Llywodraeth Cynulliad Cymru a swyddogion Ewrop a chynrychiolwyr Addysg Uwch. Roedd Ian Roffe a Jacqui Weatherburn o CERP yn bresennol hefyd. 
Daeth y cyfarfod i’r casgliad y byddai grŵp o’r math hwn yn fuddiol, ac y byddai grŵp bychan, yn cynrychioli’r holl fuddiolwyr/sectorau yn cael ei sefydlu er mwyn symud hyn ymlaen. Y prif bwrpas oedd caniatáu i’r holl bartneriaid gael cyfle i gymryd rhan mewn unrhyw brosiectau perthnasol a thrafod nawdd Ewropeaidd ar gyfer y sefydliad ymbarél. Gan na fyddai’n endid cyfreithiol, ni fyddai’n gallu tynnu arian i lawr yn uniongyrchol, ond byddai’n defnyddio aelodau’r grŵp fel partneriaid arweiniol.


3. Ceredigion 2020
a) Cylchlythyr parthed Byrddau Gwasanaeth Lleol
Mynychodd y Corff Arweiniol gyfarfod Grŵp Integreiddio Partneriaethau, a nodwyd yno'r gweithdy a gynhaliwyd yn ystod yr wythnos ddiwethaf ar gyfer Aelodau Etholedig y Cyngor Sir. Gofynnwyd iddynt ystyried y berthynas rhwng y Cyngor a’r Bwrdd Gwasanaeth Lleol, materion llywodraethu ac aelodaeth ynghyd ag ystyried blaenoriaethau wedi hynny. Bydd adroddiad yn cael ei gyflwyno i’r Cabinet nesaf yfory a chyfarfod nesaf y Cyngor ar ganlyniadau’r Gweithdy. Bydd y wybodaeth y cytunir arni wedyn yn cael ei defnyddio yng Ngweithdy Ceredigion 2020 ym mis Hydref. Yng ngweithdy Ceredigion 2020, cytunodd yr aelodau y dylid ystyried yr isod fel blaenoriaethau y dylai’r Bwrdd Gwasanaeth Lleol ymdrin â hwy: Mynediad at Wasanaethau, Cludiant, Sgiliau Galwedigaethol, Hyrwyddo Byw’n Iach, Tai Fforddiadwy a Chyllid. Cytunodd CERP y dylid fformiwleiddio’r blaenoriaethau ar gyfer datblygu’r economi.

b) Cyfarwyddyd drafft ar gyfer Strategaethau Cymunedol 
Derbyniodd CERP y cyfarwyddyd drafft, a’i nodi, a chytunwyd i geisio cyngor pellach.

4. Ymgynghori ar y Strategaeth ar gyfer Pobl Hŷn - cam 2 yr ymgynghoriad
Trafododd yr Aelodau’r ymgynghoriad ar y Strategaeth ar gyfer Pobl Hŷn, a’r sylwadau oedd bod y strategaeth arfaethedig yn gyffredinol, yn anniddorol ac mewn rhai agweddau yn wahanol i brofiadau’r aelodau a oedd ynghlwm ag addysg a hyfforddiant yng Ngheredigion. Roedd dweud eu bod angen hyfforddiant sgiliau ar gyfer cyflogaeth yn gor-symleiddio’r sefyllfa. Roedd rhai pobl hŷn yn dymuno cael gwaith rhan amser yn unig, roedd eraill yn chwilio am waith gwirfoddol er mwyn cyfrannu i’r gymdeithas leol, ac roedd eraill yn hoffi astudio er mwynhad yn unig - megis dan yr U3A. Nid yw gwneud datganiad cyffredinol ynghylch hyfforddi sgiliau yn ddigon penodol fel argymhelliad sydd wedi’i dargedu’n benodol at grŵp oedran penodol. Y mater pwysig arall yw bod Pobl Hŷn yn ddemograffig pwysig ar gyfer Ceredigion. Maent yn adran sy’n tyfu fel dinasyddion. Dylai ein hymateb i’r strategaeth a’n gweithrediadau eraill gydnabod hyn. Nododd CERP gysylltiadau â’r Strategaeth Iechyd a Lles, a bod anghydbwysedd oedran mewn ardaloedd gwledig sydd hefyd wedi’i adnabod yn y Strategaeth hon yn broblem nad yw’n hawdd ei datrys.

5. Cynllun Datblygu Gwledig
Dosbarthiad mesur y Prosiect: Sylwadau sgorio
Safle drafft Prosiectau Echel 3, wedi’u sgorio
Fel y cytunwyd yng nghyfarfod CERP ar 14 Medi, dosbarthwyd y system sgorio ar gyfer gwerthuso prosiectau yn electronig gan y Corff Arweiniol i’r holl aelodau, ac fe’i cefnogwyd yn gyffredinol. Roedd prosiectau a oedd yn arddangos cynaliadwyedd dros gyfnod hir yn sicrhau sgôr uwch na’r rhai na allai arddangos hyn. Hefyd, roedd angen i brosiectau arddangos eu bod yn gweddu i’r Strategaeth Datblygu Lleol, eu cryfder a’u gwerth am arian. Nid oedd prosiectau a oedd yn arddangos tystiolaeth o faterion risg uchel yn sicrhau sgôr mor uchel â’r rheini oedd â risg isel neu ddim risg. Nodwyd y sylwadau a wnaed gan aelodau yn ystod y broses sgorio. Fe wnaeth y Corff Arweiniol ddosbarthu papur yn rhoi manylion safle pob prosiect, yn electronig. Cytunwyd na fyddai’r prosiectau hynny a oedd wedi sgorio dan 350 o bwyntiau yn cael eu cyflwyno fel rhan o Gynllun Busnes y Cynllun Datblygu Gwledig. Cytunodd CERP y byddai’n briodol penderfynu ar becyn bras ar gyfer bid Ceredigion. 
Nododd CERP bod nifer o brosiectau y gellid o bosibl eu cyfuno gydag eraill yn yr un band sgorio, a drwy hynny, leihau’r dyblygu posibl. Cytunwyd y dylai’r Corff Arweiniol archwilio i mewn i hyn ymhellach gyda noddwyr y prosiect.
Nododd y Corff Arweiniol bod llawer o’r cyngor oedd yn cael ei ddosbarthu ar hyn o bryd ar ffurf drafft, ac felly roedd yn debyg o newid.

Trafododd CERP y meysydd a adnabuwyd yn y cyfarfod blaenorol nad ydynt wedi’u cynnwys ymhlith y prosiectau oedd eisoes wedi’u cyflwyno. Ar ôl trafodaeth bellach, cytunodd CERP y dylid adnabod cronfa allweddol o oddeutu £200,000 ar gyfer prosiectau sy’n cynghori adnewyddu a chadwraeth pentrefi ar raddfa fechan. Nododd CERP fod y cyfarwyddyd yn ei gwneud hi’n ofynnol i gronfeydd allweddol gael eu symud drwy broses caffael a’u hysbysebu gan y Corff Arweiniol.

Nododd Cyngor Cefn Gwlad Cymru y byddai, yn ôl pob tebyg, yn gallu darparu swm o arian cyfatebol i rai prosiectau.

Diweddariad Echel 4
Derbyniodd CERP adroddiad ar y cynnydd a wnaed wrth ddatblygu prosiectau Echel 4. Cytunodd CERP ar y diweddariad a nododd yr adroddiadau cynnydd.
6. Gweithredu dros Gymunedau Gwledig
a) Cysondeb gyda gwaith Cynllun Datblygu Gwledig 2008-9
Mae cysondeb rhwng y Cynllun Datblygu Gwledig a Gweithredu dros Gymunedau Gwledig yn agwedd bwysig ar ddatblygu Cynllun Busnes y Cynllun Datblygu Gwledig. Roedd cyfarfod rhwng Cynnal Ceredigion a swyddog Gweithredu dros Gymunedau Gwledig Cyngor Sir Ceredigion eisoes wedi’i drefnu er mwyn trafod sut ellid symud hyn ymlaen. Nododd CERP fod disgwyl cyflwyno Cynllun Busnes y Cynllun Datblygu Gwledig ar 30 Tachwedd a bod y strategaeth Gweithredu dros Gymunedau Gwledig gyfredol wedi’i chymeradwyo hyd at fis Mawrth 2009. Y dyddiad tebygol ar gyfer cyflwyno Cynllun Gweithredu Gweithredu dros Gymunedau Gwledig ar gyfer 2008-09 fyddai ail wythnos mis Ionawr 2008.
Nododd aelodau CERP fod eu trafodaethau cynharach wedi amlygu y dylai rhai cyflwyniadau prosiectau Echel 3 a 4 edrych tuag at arian Gweithredu dros Gymunedau Gwledig.
Nododd CERP fwlch posibl am arian ar gyfer gweithgarwch prosiectau Gweithredu dros Gymunedau Gwledig ar ôl mis Mawrth 2009.

Nododd y Corff Arweiniol rai materion, cytunodd CERP y dylai’r Corff Arweiniol a Gweithredu dros Gymunedau Gwledig barhau i ddatblygu’r dull gweithredu hwnnw.

b) Ymchwil i mewn i Danweithgarwch Economaidd a Chymdeithasol yng Ngheredigion a baratowyd gan Wavehill Consulting ar gyfer Cynnal Ceredigion
Nododd y Corff Arweiniol ei fod wedi derbyn yr adroddiad hwn a’i fod yn gymorth mawr. Yn benodol, roedd yn darparu casgliadau defnyddiol, gyda gwerthusiad a thystiolaeth ddiweddar.
7. Cynllun Strategol Cenedlaethol ar gyfer Pysgodfeydd y DU (drafft)
Derbyniodd CERP gopi o ddrafft cyfredol Cynllun Drafft 2007-2013. Nododd bwysigrwydd posibl datblygu ardaloedd pysgodfeydd a phosibilrwydd cael mynediad at y rhain.
8. Cyfarfodydd eraill
Roedd y Corff Arweiniol wedi mynychu lansiad y Rhaglen ESF yn Abertawe ar 20/09/07. 
9. Amcan 1
Crynodeb o ymweliadau Ôl-ofal Swyddfa Cyllid Ewropeaidd Cymru
Derbyniodd CERP grynodeb o ddadansoddiad o weithgarwch ôl-ofal ledled Gorllewin Cymru a’r Cymoedd. Fe nododd y papur a sylwodd fod ymweliadau ôl-ofal Ceredigion y Corff Arweiniol yn fwy nag mewn ardaloedd eraill.


10. Gohebiaeth sydd wedi’i derbyn.
Cylchlythyr Antur Teifi 
Derbyniodd CERP y cylchlythyr.

11. Unrhyw Fater Arall
Dim.
3
Cyfarfodydd Nesaf: 

12fed Hydref, Siambr y Cyngor, Penmorfa

29ain Tachwedd, Siambr y Cyngor, Penmorfa

